
ABSTRAK 

Kajian ini bertujuan untuk menguji reka bentuk model penghalang burung di alang 

pondok di Pulau Tiga untuk mengatasi masalah yang dihadapi iaitu pencemaran najis burung 

yang dihasilkan oleh burung yang hinggap atau bertenggek di alang pondok di Pulau Ular. 

Permasalahan najis burung yang dihadapi oleh Taman Pulau Tiga perlu dibendung dengan 

kadar segera. Terdapat banyak implikasi sekiranya masalah ini tidak dibendung. Mereka 

menimbulkan risiko kesihatan yang serius kepada manusia dan juga menyebabkan kerugian 

ekonomi yang tinggi kerana kerosakan pada bangunan malah kos penyelenggaraan sangat 

mahal. Tambahan pula, ini sedikit sebanyak menimbulkan ketidakpuasan hati para pelancong 

yang hadir ke Taman Pulau TKJa kerana fasiliti yang disediakan tidak boleh digunakan. 

Manakala pelbagai model penghalang burung diperkenalkan di pasaran tetapi saintifik 

membuktikan terhadap keberkesanannya adalah kurang. Kajian ini bertujuan untuk menguji 

keberkesanan model penghalang burung daripada hinggap atau bertenggek di alang pondok 

dengan menggunakan ketuli tahan karat dan dipasang secara mendatar untuk mengurangkan 

keseimbangan burung. Keistimewaan model ini lalah tidak ketara di mata para pelancong dan 

burung tidak boleh mengcengkam keluli tahan karat kerana Ucin dan juga tahan karat sekiranya 

terkena air hujan dan sebagainya. Model ini juga direka dengan mementingkan kebajikan 

haiwan iaitu tanpa mendatangkan bahaya atau kecederaan pada burung. 

ABSTRACT 

THE INVENTION OF BIRD AVOIDANCE MODEL AT GAZZEBO'S BEAM AT TAMAN 

PULAUTIGA 

This study aimed to test the design of a bird avoidance model on gazebo's at Pulau Tiga Parks 

to overcome the problems facing the bird droppings pollution produced by birds that perch or 

roosting on gazebo's beam at Snake Island. Bird droppings problems faced by Pulau Ttga Parks 

should be overcome immediately. There are many implications if these problems are not 

contained. They pose a serious risk to human health and cause high economic losses due to 

damage to the building because maintenance costs to clean bird dropping problem are vel)' 

expensive. Furthermore, this can cause dissatisfadion of some tourists who had come to Pulau 

Tl{}a Parks as the facilities provided cannot be used. While various bird avoidance model was 

introduced on the market, but the scientific proof of its effectiveness is lacking. This study 

aimed to test the effectiveness of the bird avoidance model of bird perch or roosting at 

gazebo's beam with stainless steel that set up horizontally to reduce the balance of birds. The 

highlight of this model is insignificant in the eyes of tourists and birds cannot grip stainless steel 

as well as stainless slippery if it exposed to rain and so on. This model is also designed with the 

welfare of the animals without cause harm or injury to the birds. 

BABl 

PENGENALAN 

1.1 Taman Pulau TIga 

Taman Pulau TlQa merupakan salah satu pusat pelancongan yang mempunyal 

keistimewaan dan daya tarikan yang tersendiri yang menarik para pelancong untuk 

datang merasai sendiri. Antaranya hutan dara, hutan pantal, paya bakau, dan spesies 

burung yang pelbagai. Ini memberi peluang kepada para pelancong untuk melihat 

lebih kurang 60 spesies burung. Selain itu, Pulau Tiga turut dihuni oleh beberapa jenis 

binatang liar seperti monyet, biawak, dan juga keluang. Kawasan Gunung Berapl 

lumpur atau lebih dikenali "Mud Valcano" juga menjadi tarikan pelancong untuk 

datang ke Pulau Tiga. 

Terdapat pelbagai spesies burung di Taman Pulau Tiga. Burung memainkan 

peranan yang penting dalam ekosistem, misalnya sebagal agen penyebar bijih benih 

dalam ekosistem (Sekerdogly, 2006; Ladley dan Kelly, 1996). Burung sebagal vektor 

penyebaran benih merupakan agen penting dalam pemindahan debunga dan bljl 

benih. Begitu juga, burung sangat penting sebagai kawalan biologi semulajadl. Selain 

itu, burung juga menyediakan pelbagai faedah kepada manusia seperti mengawal 

makhluk perosak dan juga menyempumakan nilai keheningan, kedamaian, nHal-nitai 

rohani dan keagamaan (Sekerdoglu, 2006). 

Salah satu spesies burung yang kerap dijumpal dl Pulau Tiga ialah burung 

selangkir atau nama saintifiknya Aplonis panayensis. Burung ini dapat dilihat di merata 

tempat di sana. Menurut Brouwer dan Komdeur (2004), burung selangkir mempunyal 

lakuan membuat sarang di ruang-ruang atap di pondok yang kering. Burung betina 

akan mengeram telumya manakala burung jantan akan bertenggek di alang pondok 

kerana ia mempunyai sifat asosiasi pada bangunan atau struktur binaan manusia 

(Zuccon et al, 2008). Permasalahan yang timbul ialah pencemaran najis yang 

dihasilkan oleh burung selangkir dan burung-burung yang lain yang hinggap atau 

bertenggek di alang pondok di kawasan itu. Oleh kerana sifat sosialnya, burung inl 

biasa bergerak di dalam kumpulan dan memberikan impak yang nyata ditempat

tempat yang dihinggapinya. 

Permasalahan ini sedikit sebanyak boleh menjejaskan sambutan para 

pelancong untuk datang ke Pulau Tiga. Secara umumnya, najis burung yang terdapat 

di pondok-pondok di Taman Pulau Tiga dapat menjejaskan kesihatan orang awam 

kerana burung merupakan haiwan pembawa penyakit (Daniels et aI., 2002) seperti 

influenza. Burung merupakan vektor dalam menyebarkan patogen (Ogden et al, 

2008). Sehubungan dengan itu, masalah Ini dapat memberi kesan kepada para 

pelancong dan orang awam di sekitar kawasan terse but. Begitu juga, najis burung 

menyebabkan ketidak-selesaan kepada para pelancong kerana pencemaran bau yang 

temasil daripada najis burung di kawasan tenggekan dan kerumunan. Selain daripada 

itu, ia juga boleh menyebabkan kerosakan peralatan dan struktur bahan (Wandah, 

2010) kerana najis burung adalah jenis kotoran berasid (Huang dan lavenburg, 2011). 

Ini menyebabkan peningkatan kos penyelenggaraan untuk mencucl najis burung 

tersebut. 

2 



Kajlan Ini dilakukan untuk lebih memperkenalkan kaedah untuk menghalang 

burung daripada bertenggek atau hinggap pada alang pondok di Pulau Tiga. Sekali gus 

dapat mengurangkan masalah pencemaran najis burung di kawasan pondok tersebut. 

Kaedah tersebut merupakan model peghalang burung yang menggunakan dawai keluli 

tahan karat yang dipasang di alang pond ok. Model penghalang in! dipasang mengikut 

ketinggian yang berbeza-beza untuk mengenalpasti tahap keberkesanan model In!. 

Dawai ini digunakan kerana tahan karat dan tidak mudah dicengkam oleh burung 

untuk hinggap di alang pondok. Dawai keluli dijadikan penghalang dengan 

mengurangkan keseimbangan burung yang hinggap di alang pondok. Model inl boleh 

diubah reka bentuknya mengikut reka bentuk struktur pondok tersebut. 

1.2 lustifikasl kajian 

Kajian yang telah dilakukan ini mempunyai kepentingan dalam menanganl masalah 

pencemaran najis burung yang dialami di pusat pelancongan Taman Pulau Tiga iaitu 

Pulau Ular. Kajian Ini lebih tertumpu kepada pencemaran najis burung yang dihadapi 

sekian lamanya. Kajian yang dilakukan dapat memberi cadangan untuk mengurangkan 

dan menyelesaikan masalah yang dihadapi di Taman Pulau Tiga. Disamping itu, kajlan 

ini dapat memberl garis panduan dan maklumat tambahan sebagai rujukan kajian 

pada masa akan datang. 

1.3 Objektif kajian 

• Menguji kaedah untuk menghalang burung daripada hinggap dan bertenggek pada 

alang pondok di Pulau Ular. 

• Memberi cadangan untuk menangani masalah pencemaran najis burung pada 

pondok di Pulau Ular. 

BAB2 

KAllAN UTERATUR 

2.1 Taman Pulau nga 

Pusat pelancongan Taman Pulau Tiga mempunyai keunikan yang tersendirl untuk 

menarik para pelancong datang merasai sendili keindahan pantai-pantal, gunung 

berapi lumpur dan sebagainya. Taman Pulau Tiga menyediakan pelbagal kemudahan 

untuk kegunaan para pelancong. Salah satu kemudahan yang disediakan ialah gazebo 

atau pondok untuk para pelanamg beristirehat sambil menikmati keindahan pantai 

yang bersih dan permandangan yang cantik. Kemudahan yang disediakan untuk 

meningkatkan keselesaan dan kepuasan para pelancong. Walau bagaimanapun, 

terdapat permasalahan najis burung yang dilakukan oleh burung yang bertenggek atau 

hinggap di alang pondok Pulau Ular yang berada dalam Taman Pulau Tiga. 

Kajian ini lebih memfokuskan masalah yang dihadapl oleh pusat pelancongan 

Taman Pulau Tiga dan mengatasl masalah pencemaran najis burung dengan 

menggunakan satu rekabentuk penghalang. Rekaan ini diuji untuk menghalang burung 

daripada hinggap mahupun bertenggek di alang pondok. Struktur pondok menawarkan 

tapak yang selesa untuk burung hinggap dan bertenggek. Permasalahan yang timbul 

apabila burung menjadikan struktur pandok sebagai tempat bertenggek dan hinggap 

di alang pondok, secara automatiknya burung akan mengeluarkan najls. Inl 

menyebabkan pondok tersebut mengalami pencemaran najis burung dan para 

pelancong tidak dapat menggunakan kemudahan awam yang disediakan. Masalah Ini 

menyebabkan ketidakpuasan dalam kalangan para pelancong dan sekaligus mencalar 

reputasi pusat pelancongan tersebut. 

Masalah ini sangat menular di segenap kawasan di Taman Pulau Tiga kerana sifat 

sesetengah spesies burung memerlukan tempat yang kering untuk membina sarang 

(Brouwer dan Komdeur, 2004) seperti dicelah-celah atap pondok. Antara spesies yang 

gemar membina sarang di pondok atau struktur bangunan ialah burung perting. 

Burung ini lebih cenderung membina sarang di kawasan bandar atau di sekitar 

kawasan aktiviti manusia (Brouwer dan Komdeur, 2004). Kebiasaanya, burung akan 

berada di sekitar kawasan tapak sarang. Ini dapat mendatangkan masalah kerana 

burung mempunyai hama dan kutu pada badan serta sarang burung. 

Secara lebih lanjutnya, masalah yang dihadapi banyak memberi kesan buruk 

kepada kesihatan manusia. Burung dan sarangnya, bulu mahupun najis burung 

merupakan takungan untuk pelbagai spesies kulat, bakteria penyakit, allergen, parasit 

protozoa, serangga dan hama yang berbahaya kepada manusia. Sarang yang 

bersepah, serpihan bulu, najis yang tidak sedap mata memandang, serta penyakit 

dapat memberi kesan buruk kepada para pelancong mahupun manusia yang tinggal 

berdekatan di Taman Pulau Ttga. Najis burung yang kelihatan dan bau yang tidak 

menyenangkan mencegah orang daripada menggunakan kawasan pondok tempat 

hinggap atau kuruman burung. 

Hama dan kutu yang terdapat pada burung mahupun sarangnya boleh menjangkitl 

manusia dengan menyebabkan lebam merah kedl, gatal-gatal, luka-Iuka apabila 

gigitan berulangan. Burung merupakan takungan kepada pelbagai spesies bakteria, 

patogen, virus dan sebagainya (Gunnarsson et aI., 2012). Antara patogen yang dibawa 

5 

UMS 
UNIVERSITI MALAYSIA SABAH 



oleh burung adalah West Nile Virus yang boleh berpindah kepada manusia melalul 

gigitan nyamuk (Valiakos et aI., 2014). Tambahan pula, burung merupakan makhluk 

perosak dan haiwan yang bennasalah (Jerolmack, t.th.). 

Pelbagai penyakit boleh boleh menjangkiti manusia seperti Hiptoplasmosis, 

Cryptococcosis, Psittacosis, influenza, dan sebagainya. Najis burung yang 

tercemar dengan bakteria seperti Salmonella boleh menyebabkan penyakit bawaan 

makanan apabila dimakan. Manusia terdedah dengan jangkitan mikosis yang dijangkitl 

melalui najis burung yang kering. Ini berlaku apabila spora tersebar di persekitaran 

dan masuk ke dalam ruang pemafasan dan paru-paru manusia. Sehubungan dengan 

itu, masalah ini dapat memberi impak yang negatif kepada manusia dan perkara 

sebegini pertu dibendung supaya dapat mencegah perkara-perkara buruk dari berlaku. 

Najis burung dapat merosakkan struktur bahan atau bangunan kerana sifatnya 

yang berasid (Vasiliu dan Buruiana, 2010). Najis burung berasid juga dapat 

menyebabkan kemusnahan serius kepada batu serta monumen. Ini dapat merosakkan 

imej pusat pelancongan sekiranya masalah ini tidak dibendung secepat yang mungkin. 

Begitu juga, masalah pencemaran najis dapat meningkatkan kos penyelenggaraan 

untuk membersihkan najis burung. 

2.2 Najis burung 

Menurut buku Persels dan Ganim (2004), naiis burung adalah produk buangan dari 

sistem pencernaan haiwan yang dikeluarkan melalui anus atau Idoaka burung semasa 

proses defekasi (buang air besar). Najis burung tidak mengeluarkan bau yang kuat 

seperti najis mamalia yang lain. Ini kerana, pertama, diet burung mempunyai banyak 

buah and sayuran berbanding dengan daging (Asokan et aI., 2009; Rodway and 

Cooke, 2001). Kedua, protein daging kava dengan sulftda yang menyebabkan 

kebanyakkan najis mamalia lain mengeluarkan bau yang busuk. Sistem pencemaan 

burung sangat ringkas dan efisyen. Ini dapat merungkai diet burung melalui analisis 

daripada najis burung (Rodway and Cooke, 2001). 

Najis burung memberi impak positif dan negatif dalam persekitaran. Antara 

impak positif atau kebaikannya ialah elemen yang sangat penting dalam kitaran 

biogeokimia. Menurut Fujita and Koike (2007), burung merupakan pengangkut nutrien 

daripada produk yang terbuang seperti sampah. Apabila najls burung jatuh ke tanah, 

ia dapat mengekalkan nutrien tanah tersebut bagi mengekalkan kitaran semula bahan 

organik yang dilakukan oleh detritivores ke dalam bentuk yang ringkas untuk 

memudahkannya diserap oleh tanaman dan tumbuhan autotroph. Najis burung juga 

dijadikan baja dalam bidang pertanian (Cushman dan Gregory, 2005) kerana terdapat 

banyak elemen nitrogen di dalam bahagian putih dalam najis burung. Ini dapat 

dibuktikan melalui kajian Tomassen et al. (2005). 

Menurut Vasliu and Buruiana (2010), najis burung mempunyal asid urik yang 

tinggi dan memberi pengaruh negatif kepada logam dan struktur bangunan. 

Kandungan bahan kimia yang tinggi merupakan salah satu punca kepada runtuhnya 

beberapa jambatan (Huang dan Lavenburg, 2011). Begitu juga, najis burung memberl 

impak yang negatif kepada manusia kerana umumnya burung sejenis haiwan bawaan 

penyakit yang menyebabkan penyakit kepada manusia dengan keadaan yang tertentu. 

Burung membawa pelbagai spesies virus, bakteria, patogen yang memberl Impak 

negatif kepada kesihatan manusia (Tsiodras et al, 2008; Phan et al, 2013). 

2.3 Bahan kandungan najis burung 

Burung memain peranan penting dalam mengangkut nutrien kepada hutan. Elemen 

nitrogen yang terdapat dalam komposisi najis burung membuatkan najis burung 

sangat baik dalam bidang pertanian. Berdasarkan kajian Fujita and Koike (2007), 

sumber najis burung telah dianalisis dan terdapat sumber karbon, nitrogen, dan 

fosphorus. Input nutrien seperti nitrogen dan fosphorus adalah elemen penting dalam 

pembesaran tumbuhan. Komposisi kimia dalam najis burung bergantung kepada 

sumber makanan yang dimakan olehnya (Huang and lavenburg, 2011). 

Disebabkan najis burung membekalkan nutrlen yang tinggi, ia banyak 

digunakan di dalam industrl pertanian sebagai baja kerana elemen nitrogen yang 

sangat tinggi akan membantu dalam tumbesaran tumbuhan. Inl dapat dibuktikan oleh 

kajian Tomassen et al. (2005) yang menunjukkan kadar pertumbuhan tumbuhan yang 

tinggi di sekitar kawasan yang mempunyai najis burung berbanding dengan kawasan 

yang tidak mempunyai najis burung. 

Burung mempunyai kloaka yang membuka apabila otot merehat untuk 

menghapuskan kandungan dimana output usus yang dikumpul di hati, pancreas dan 

saluran dua ureter terbuka (dari buah pinggang). Najis burung merupakan najis yang 

bersifat asid. Najis burung mengandungi asid urik yang senang meninggalkan kesan 

kepada fabrik dan boleh memakan cat atau melusuhkan wama cat. Asid urik yang 

terdapat dalam najis burung merupakan sebatian karbon, nitrogen, oksigen dan 

hidrogen. Bahagian utama air kencing burung memberi kesan kepada tembaga dan 

objek gangsa. Asid urik akan mengalami proses pengoksidaan seklranya dengan 

kehadiran jumlah pernangkin ternbaga. Kajian Vasiliu dan Buruiana (2010), 

menyimpulkan bahawa najis burung dapat rnenyebabkan kerosakan besar kepada 

monumen, struktur bangunan, dan logam. 

2.4 Kesan najis burung 

Burung membawa pelbagai spesies virus, bakteria, dan parasit pembawa penyakit 

yang boleh menyebabkan penyakit kepada manusia pada keadaan yang tertentu. 

Burung yang berhijrah berpotensi memudahkan penyebaran patogen ke pelbagal skala 

geografi dan akibatnya boleh rnernpengaruhi penyakit dinamik. Risiko kesihatan yang 

paling serius timbul daripada organisma penyakit yang tumbuh dalam pengumpulan 

yang kava dengan nutrien daripada najis burung, bulu dan serpihan di bawah kawasan 

tenggekkan. 

Terdapat pelbagai kajian yang dilakukan untuk melihat kesan najis burung 

kepada kesihatan manusia, struktur bahan dan sebagainya. Sebagal contoh, burung 

merpati merupakan vektor transmisi kuman kepada persekitaran. Menurut Tsiodras et 

al. (2008), jangkitan kuman atau bakteria sangat mudah tersebar segenap kawasan 

sarna ada dekat mahupun jauh. Begitu juga, najis burung membawa patogen yang 

mudah menyerang sistem imun badan manusia. Terdapat lebih daripada 20 penyakit 

yang boleh menjangkiti manusia terdedah secara langsung mahupun secara tidak 

langsung dengan burung atau najis burung. Ini sedikit sebanyak dapat memberi Impak 

negatif kepada kesihatan manusia dan boleh menjejaskan sambutan para pelancong 

ke Taman Pulau Tiga. 

Patogen yang dibawah oleh burung boleh menjangkiti manusia dengan dua 

kaedah iaitu secara langsung dan secara tidak langsung. Menurut Tsiodras et a/. 

(2008), sentuhan secara langsung merupakan penghantaran patogen daripada spesies 

burung yang kepada manusia. Manakala, sentuhan secara tidak langsung Ialah melalui 

air yang tercemar daripada najis ungas air atau burung dan melalui vektor yang 

dibawa oleh burung liar seperti nyamuk dan kutu. Jangkitan secara langsung mahupun 

tidak langsung memberi komplikasi negatif kepada para pelancong yang hadir ke 

Taman Pulau TIga sekiranya masalah pencemaran najis burung tidak diselesalkan 

dengan kadar segera. 

Manusia akan terdedah dengan jangkitan mikosis yang disebabkan oleh kulat 

dengan pendedahan kepada kulat berkembang sebagai saprophytes dalam 

persekitaran (Williams and Barker, 2001). Antara penyakit jangkitan mikosis yang 

terdedah kepada manusia ialah Hiptoplasmosis dan Crytococcosls. Kajian (Lenhart et 

aI., 2004) menyatakan penyakit ini dijangkiti melalui najis burung yang kering, ia akan 

menyebarkan spora kepada persekitaran dan masuk ke dalam ruang pernafasan dan 

paru-paru manusia. Antara simptomnya penyakit ini ialah keletihan, demam, dan sakit 

dada (Tsiodras et al., 2008). Sehubungan dengan itu, para pelancong yang datang ke 

Taman Pulau Tiga akan terdedah dengan penyakit berjangkit Ini sekiranya masalah 

yang dihadapi tidak dapat dibendung. 

Selain daripada jangkitan mikosis, manusia juga terdedah dengan virus yang 

dibawa oleh burung. Burung boleh menyebarkan penyakit seperti Influenza A dan 

jangkitan virus West Nile virus (WNV). Virus ini merupakan agen pembawa vektor 

penyakit zoonotik dengan penyebaran ke seluruh dunia. Virus WNV merupakan 

penyakit bawaan nyamuk flavivirus yang meningkatkan bilangan kes penyakit manusia 

yang dilaporkan di seluruh dunia (Valiakos et aI., 2014). Menurut McKenzie dan Goulet 

(2010), kitaran hidup WNV mengekalkan burung menjadi perumah dan nyamuk 

sebagai vektor utama. 

Melalui kajian yang dibuat oleh Vasiliu and Buruiana (2010), najis burung 

merupakan najis yang bersifat asidik. Asid urik yang terdapat dalam najis burung 

dapat menyerang objek Iogam, mempercepatkan proses hakisan dan kemerosotan. 

Begitu juga, najis burung dapat memusnahkan struktur bangunan dengan merubah 

bentuk dan mencacatkan struktur bangunan dari masa ke masa. Inl kerana asid urik 

merupakan bahagian utama dalam air kendng burung yang memberi kesan kepada 

objek tembaga atau gangsa. Asid urik pada pH alkali mengalami proses pengoksidaan 

dengan kehadiran pemangkin tembaga. Kimia sebenar yang memberi kesan utama 

kepada logam kekal menjadi tanda tanya dan tidak banyak kajian dilakukan. 

Menurut kajian Huang dan Lavenburg (2011), penyerapan bahan kimia ke 

dalam struktur konkrit lebuhraya yang boleh mengakibatkan keretakan, kelemahan, 

dan hakisan kepada struktur bahan. Disebabkan kereaktifan kimia najis burung yang 

tinggi dan kepekatan garam yang tinggi seperti sodium dan magnesium, pengumpulan 

dan larut lesap komponen ini ke dalam struktur konkrit dan keluli adalah memberl 

kesan dalam menjejaskan kerosakkan ke atas bahan-bahan pembinaan dan kesihatan 

infrastruktur. Kebanyakkan bahan kimia dalam garam deicing dan najis burung disyakl 

telah memainkan peranan dalam kejatuhan beberapa jambatan termasuk Jambatan 

Minnesota pada tahun 2007 (Huang dan Lavenburg, 2011). 

Manakala menurut Wandah (2010), kajian ini menyatakan najis burung dapat 

melemahkan tekstil bot (kanopi dan penutup) dengan najis burung yang tercemar, Ini 

menyebabkan benang fabrik menjadi Ionggar. Ia akan mengembangkan liang mikro 

pada gentian dan ia akan menjadi telap kepada air, terus menghilangkan sifat kalis air 

mereka. Manakala, kandungan asid dalam najis burung menyebabkan perubahan 

kecerahan fabrik dan proses ini dipanggil kubu warna. 

